
От составителя 

Якутский эпос Олонхо– древнейший героический эпос якутов, зародившийся в VIII-X 
веках. Первые записи Олонхо сделаны в 1844 г. А. Ф. Миддендорфом, переводы на русский язык 

начали появляться с 1884 года. В конце 1920-х – начале 1930-х годов. П. А. Ойунский на основе 

многочисленных вариантов Олонхо создал и записал сказание «НьургунБоотурСтремительный». 
В 2005 г. Олонхо по решению ЮНЕСКО отнесен к «шедеврам устного нематериального наследия 

человечества». С 2006 года Указом президента Республики Саха (Якутия) от 15 ноября День 

Олонхо отмечается 25 ноября.  

Для сохранение наследия «Ийэ-олонхосута» - Н. М. Тарасова впервые автором разработан 
нотный материал подготовленный на основе Олонхо «Ала дьоруо ат сылгы кололоох Ала 

Туйгун», собранных специалистами Сивцевой Любовью Ивановной, Петровой Марфы 

Николаевной, звукооператором  Санниковым Данилом Даниловичем (1998 г.) из фонда МКУ УК и 
ДР Горного улуса отдел «Информационно-методический центр социально-культурных 

технологий». Оркестровая партитура приурочена к юбилейной дате 90-летию «Ийэ-олонхосута» 

Николаю Михайловичу Тарасову. 

Николай Михайлович Тарасов родился 19 декабря  1928 года в Горном улусе в селе IV 
Маалтааны в землянке Муоhааны. Им исполнены, и сочинены такие олонхо, как «Ата5ынан 

оонньуур Айдаар кугас аттаах Будуруйбэт Нуhэр Бо5о», «Торут баай а5алаах, Толко Хотун 

ийэлээх Дуула5а Баатыр», «Ала дьоруо ат сылгы кололоох Ала Туйгун», «Кун халлаан 
кулууhуттэн тутуhан уоскээбит, куустээх-уохтаах Кун Эрили». Автором выполнена 

исполнительская редакция, обработка, сочинение и переложения напевов олонхосута для детского 

оркестра национальных инструментов «Кылыйа».  
В партитуру вошли два произведения Владимира Иннокентьевича Банчина «Мэник-тэник» 

(в партитуре вошел под названием «Уол о5о орто сааhа»), «Быйан ункуутэ». Владимир Банчин 

закончил класс балалайки у первой профессиональной балалаечницы республики Саха (Якутия), 

отличника культуры РС (Я) Каженкиной Анастасии Васильевны. Под его руководством оркестр 
национальных инструментов «Кылыhах» им. Е. В. Потапова, состав которой состоит из 

преподавателей МБУ ДО «Бердигестяхская детская школа искусств» подтвердил звание 

«Народный». Оркестр является лауреатами республиканских, российских и международных 
конкурсов. Он внес большой вклад в развитии и становлении оркестра, инструментовав и 

аранжировав якутские песни известных композиторов (М. Жирков, Г. Григорян, Г. Комраков, В. 

Ксенофонтов) и мелодистов (В. Ноев, А. Алексеев), мелодистов Горного района (В. Гаврильев, Д. 
Санников, Н. Саввинов, А. Оленов) был награжден почетным знаком «Отличника культуры РС 

(Я)».  

Нотная партитура имеет значимость в формировании и сохранении у подрастающего 

поколения любви к родной традиционной культуре, а также внедрение их в массы, использование 
музыкальной культуры и искусства напевов Олонхо в воспитательных, образовательных целях 

также является ключевыми установками проекта «Музыка для всех». В связи с этим вопрос 

изучения, развития и популяризации культуры якутского фольклорного мелоса становится весьма 
актуальным.  

Целью данной нотной оркестровой партитуры является сохранение мотивов «Ийэ-

олонхосута» Н. М. Тарасова. А также расширение и пополнение  фольклорного репертуара 

исполнителей на народных инструментах. В данном сборнике представлены цикл  музыкальных 
пьес для детей, обучающихся в 4 – 5 классах музыкальных школ по специальности народное 

искусство. Партитура адресовано для дирижеров оркестра народных инструментов, студентам и 

педагогам общеобразовательных школ и учреждений образования. Учебное пособие реализуется 
по программе дополнительного образования с региональным компонентом для учащихся детских 

школ искусств, а также учреждений среднего профессионального образования в сфере культуры и 

искусства.  
 

 

 

 

 



Ийэ олоӊхоһут - Н.М. Тарасов   

«Ала дьоруо ат сылгы көлөлөөх Ала Туйгун» олоӊхотун кылгас ис хоһооно. 

 

Былыргы дьыллар былдьаһыктаах мындааларыгар, урукку дьыллар охсуһуулаах уорҕаларыгар, эргэтээҕи дьыллар 

этиһиилээх иэннэригэр, ааспыт дьыллар анараа таһааларыгар, биир саха биллэ илигинэ, икки саха иитиллэ илигинэ, үс саха үөскүү 

илигинэ, түөрт саха төрүү илигинэ, сир Ийэ хотун сиэрэй тииӊ тиӊилэҕин саҕаттан тэлгэнэн -тэнийэн, уунан-улаатан, сэттэ иилээх-

саҕалаах сир ийэ буолан ситэн сириэдийбит эбит. Аҕыс иилээх-саҕалаах айгыр-силик киэргэллээх, аан ийэ дойду буолан ананан 

үөскээбит эбит. Тоҕус иилээх-саҕалаах тулхадыйбат туруктаах, туруу бараан дойду буолан, тупсан туругурбут эбит.  

Олоӊхо дойдутун дьоллоох туонатыгар көй киинигэр, баһаам улахан балаҕан туттан бухатыыр киһи олохсуйбут эбит. Бу 

балым баайга, уолбат уйгуга, быстыбат быйаӊӊа ким бэйэлээх ыыр үктээн, ыал буолан, аал уот оттон олорор эбитий диэтэххэ,  Ала  

Дьоруо ат сылгы көлөлөөх Ала Туйгун бухатыыр олорор эбит. Киискэ киэргэммит килбиэн кэрэ кэргэнэ Үчүгэй Үөдүйээн уохтаах 

кылыннаах уол оҕоломмут. Айан үөскэппит Аар тойон аҕата аал уот оттон, алгыс тыла этэн  тураҕас дьоруо ат сылгы көлөлөөх Дохсун 

Баатыр буоллун диэн амманыйан ааттаабыт эбит. 

Бу уоллара күүскэ көммүт, омуннаахтык улааппыт, биир хонон биирдэнэн, икки хонон иккилэнэн, үс хонон үстэнэн, түөрт 

хонон түөртэнэн, биэс хонон биэстэнэн, онус хонугар, оччотооҕу дьон саҕа буолан ыстаӊалыы оонньуур, очуос хайанан сылдьар 

буолбут. Дохсун Баатыр өлөр тыын өрүһүлтэтэ, хаалар тыын харыһыга, үс хос үрүӊ көмүс хомуллубат, хотторбот куйах таӊастаах, уоту 

уҕарытар, өрө көрбүтү өһөрөр, сэрэтэр сэптээх буолуохтаах эбит.  

Дохсун Баатыр сирбин-дойдубун көрүөх санаам батарбата, айбыт аҕам, күнү көрдөрбүт күн күбэй ийэм, барар аартыкпар 

алгыскытын анааӊ диэн баран төрөппүттэриттэн алгыс ылан, киӊкиниир киэӊ халлаан хомпоруун хотойо буолан көтөн күпсүйэн 

тахсан, илиӊӊилии хоту дьөлө суодуйан түһэ турдаҕа. Киирэр аартык аттынан балта тыаһа чыӊкынаабыт, күөрт тыаһа күрдүргээбит. 

Дохсун Баатыр уус убайдарыттан орто дойду улуу бухатыыра буолуубар тэһииннээн тэрийэргитигэр көрдөһөбүн, төлөбүрүн 

төһө буоларын төлүөм, түргэнник биллэриӊ диир. Онуоха Ала Дьаӊса бу курдук диэн саӊарар: «Орто дойдуну көмүскүүр улуу 

бухатыырдарга охсуһууга туттуллар сэби, куйаҕы оӊорбуппут. Айыы бухатыырын таӊнар таӊаһа,  туттар сэбэ барыта баар, төлөбүрүн 

төлүүргүн бэйэӊ билээр», - диир. Бакаанай Балтаһыт алҕаан атаарар. 

Биһиги киһибит кырыылаах биилээҕин кынатын анныгар укта, хотуулаах биилээҕин ходоҕойун анныгар угунна, үӊкүрүс-

күөлэһис гынаат, хотой кыыл буолан, өрө көтөн тахсан төрөөбүт дойдутун диэки айанныы турдаҕа. Аҕыс холорук аргыстанан, тоҕус 

холорук доҕордонон айан айаннаан тойон сэргэтин таһыгар тоҕо сурулаан бэйэтэ бэйэтинэн чиркэс гына  түспүтэ. 

Аҕата Ала Туйгун, ийэтэ Үөдүйээн Куо, ойоҕо Уйгулаана Куо уонна уола үс мастаах үүт күрүөнү үрдүнэн көстөр Үрүмэччи 

маӊан аттаах Үөлэн Хардааччы Дохсун Баатыры үөрэ-көтө көрсүбүттэр. Аны уола Үөлэн Хардааччы маннык диэн ылбай ырыалаах-

тойуктаах буола турбута үhү. «Мин ыал буолан, ыыр үктээн аал уот оттон, алaha дьиэ тэринэн, оҕо төрөтөн, олоруохпун баҕаран  

кэргэннэнэн эрэбин, кыталык курдук  кэрэ кыргыттартан талан ыллым. Онон уруу малааһынын  уохтаах кымыс утахтаан, ойбон 

саламаат олохтоон оӊороргутугар көрдөһөбүн» - диэтэҕэ. Айан кэбиспит Аар Тойон аҕата уруу дьонун ыӊыран, үc түүннээх күн көр 

бөҕө буолан, оһуокай бөҕө дьиэрэйдэҕэ,  ырыа бөҕө ылланнаҕа. Көр бөҕөнү көҕүлүттэн тутан, оонньуу-көрүлүү олорбуттара эбитэ үһү.   

Yc улуу бухатыырга үөһэттэн өӊөйбөккө, алларааттан быкпакка, орто дойдуттан ончу  чугаһаабакка дьол дьоһун 

бигэтинэн, байан-тайан аӊардастыы аатыран, соҕотохтуу сураҕыран олорбуттара эбитэ үhү. Оннук олорон икки бухатыыр бултуу-

алтыы, үлэлии-хамсыы сырыттахтарына, Ала Баатыр оҕонньор соҕотох олордоҕуна  дойду үрдэ долгуннуран, сир үрдэ силлиэрэн 

барбыт. Бургунас ынах муоһа булгуруйар буркуна буолбут, кунан оҕус кутуруга быстар холоруга буолбут, ол кэнниттэн үрүӊ хос үрдүн 

үрэйэ охсон, аҕыс былас суһуохтаах Айталыына Куону ытата-туота үрдүк халлааӊӊа өрө көтүтэн илдьэ бара турбута. Ала Туйгун 

уоллаах сиэнэ кэлэллэрин кэтэһэн кэлтэйэн олорон, тиийэн кэлбиттэригэр маннык тыллаах - өстөөх буолбут эбит. «Биһиги кыыспытын 

Айталыына Куону  арҕаа халлаан  анныгар олохтоох, аллараа дойду  аатырбыт бухатыыра  Дьиэрбэӊ Тиӊилэх Тимир Дьиэһинтэй   

уоран-талаан бардаҕа», -  диэннэр ытаһа олороллор эбит. Үөлэн Хардааччы: «Эдьийбин ирдии мин барабын, тоӊ суолун тордоон,  ир 

суолун ирдээн  ириэнэҕэр тиэрдиэм!!!» - диэтэ. Ийэтэ Уйгулаана Куо уолун алгыс алҕаан ыытар. 

Үөлэн Хардааччы харалдьыктаан көппүт, хара улардааҕар чэпчэкитик  хатан бүүргэ ыӊыырыгар хатана түстэ да, көтөр 

кынаттаахтан да ордук күүстээх айан, аҕыс хонуктаах аан холорук аргыстанна, тоҕус хонуктаах добун холорук доҕордонно, олоӊхо 

буолан баран омуннаах буоллаҕа, ол курдук арҕаа халлаан аннын диэкки айанныы турбута. Сир-халлаан хайдар дьураатыгар, 

тардыстар дьайыӊар тиийэн кэллэҕэ. Умайа сытар уот кудулу Байҕал кытыытыгар аҕыс кырыылаах абааһы уйата тимир дьиэҕэ кэтиллэ 

түстэҕэ. Аана үүтэ биллибэт адьарай аймахтарын уһун турба батаһынан тоӊсуйа-тоӊсуйа, Үөлэн Хардааччы саманнык саӊара-иӊэрэ 

турбута эбитэ үһү: «Үүт күрүөнү үрдүнэн өрө көтөр Үрүмэччи маҕан аттаах Үөлэн Хардааччы илэ бэйэбинэн, көстөр дьүһүммүнэн 

кэлэн турабын. Тахса тарт, хол дойдуттан  холооннооҕуӊ кэлэн турабын, сүгүнүнэн сүктүбэт сүдү ыал оҕото буолуом, тоҕо сирэйгин 

кистээтиӊ?!»  

Эмискэ үлүгэр этиӊ тыаһын курдук тыас тыаһаата да, ханан тахсыбыта биллибэтэ, тимир киһи чиркэс гына түстэ. Ол кэннэ 

өттүгүн охсунан баран, күлэн ардьаӊнаата. Ол кэнниттэн маннык тыллаах-өстөөх буола турбут эбит: «Мин диэтэх киһи эн эдьиийиӊ 

аналлааҕа буолан үстээҕиттэн үлэспитим, алтатыттан анаммытым. Дьэ, холоһон да көрүөххэ, акка ыӊыыртахха аӊардастаабат дьон 

буолуохпут, ыйааһыӊӊа уурдахха да ыксары баттаспат баҕайылар энибит», - диэн баран, түллэр түөскэ түсүһэн кэбистилэр. Ол дойдуну 

ириэнэх өттүн ибили кэһэн, тоӊ сирин тоҕо кэһэн, охсуһуу улахана манна буолла. Соххор харахтаах сорох өттүн сотон барда, ордубут 

өттө ордуутуттан оронон көһөргө күһэлиннэ. Икки ый алта уон хонугар хайалара даҕаны халыӊ тириитэ хайдыбата, хара хаана 

тохтубата, суон уӊуоҕа тостубата үс ый тоҕус уон хонугар эрбии биитин курдук тэбис тэӊ буоллулар. Ол гынан баран Үөлэн  

Хардааччы кэннинэн туора ыстанан баран маннык саӊалаах буола турбута: «Дьэ нойоон! хайабыт да акка уурдахха аӊардастаабат дьон 

эбиппит. Онон аны  үс сыл буолан баран көрсүөхпүт. Үс сыл иһигэр  эн диэкки көрдөхпүнэ харахпын чээкэй өлүү уулаатын, үс сыл 

иһигэр  илиибинэн тыыттахпына илиим куӊ өлүү буоллун». Тимир Дьэһиэнтэй, - дьэ нохоо, айыы дьоно өйдөөх дииллэрэ кырдьык 

эбит. Сөпкө сөтөлүннүӊ, бэркэ бэһирдиӊ! - диэн күн киһитин курдук күлбүтэ буоллаҕа. Биһиги киһибит атыгар олордо да торолуйбут 

туруйа дойдутугар айанныы турбута. Абааһы уола киһи caҕa yот буолан  субурус гынан хаалла. 

Дьэ биһиги киһибит Аал-Луук маһын аттыгар кэлэн аал уот оттон, алгыс алҕаан маһын иччититтэн Алам Лахсын 

хотунуттан абааһы уола өлөр тыына ханна эрэ кистэнэ сытар дииллэр,  ол тыынын ыйан-хайан биэрдэргин  адьарай бииһин ууһа 

атаҕастыыра тохтуо этэ диэн көрдөһөр. Дьэ онно Аал Луук мас хайдарга дылы гынар да, хотун хаан эмээхсин дьахтар быган тахсан үc 

күндээ байҕал нөӊүө өттүгэр  үрдүк хайаҕа, үc салаалаах тиит мас салаатын иһигэр таас сымыыт оӊорон  саһыаран сытыарар, ону ылан 

аҕалан  иһэӊӊин Байҕалга быраҕаар, – диэн этэр.  

 Биһиги киһибит буоллаҕына киэӊ халлааӊӊа аалай мохсоҕол буолан көтө турдаҕа. Yc күндээ байҕалы үрдүнэн көтөн 

тиийэн кыһыны кырыатынан, сайыны самыырынан, күһүнү күбүгүнэн, сааскытын хахсаатынан билэн, төһө өp, өтөр айаннаабытын 

билбэтэ. Били үс салаалаах мастан таас сымыыты ылан баран төттөрү көтөн байҕалга аҕалан ыһыктан кэбистэ. Тимир Дьэһиэнтэй 

олорор сирин диэки айанныы турдаҕа. Ол айаннаан өр дуу, өтөр дуу айаннаабытын билбэтэ арҕаа аллараа киирэр аартыгынан Тимир 

Дьэһиэнтэй дьиэтигэр-уотугар тиийэн биһиги киһибит: «Дьэ, нойоон, эппит кэмим туолла!» - диэн этэн кэбистэҕэ. Онуоха абааһы уола 

суолас гына түһээтин уруккуттан үөрүйэх дьон быһыытынан түсүһэн киирэн бардахтара. Икки ый алта уон хонуга охсуспуттара 

aaһыыта абааһы уола хайдах эрэ мөлтөөбүт этэ. Yhүc ыйыгар кэннинэн туора ойон баран, дьэ маннык саӊалаах буола турбута: «Истэр 

кулгаах бүөлэнэн, көрөр харах сабыллан  аны мин бүттэҕим, эн өрөгөйүӊ үрдээтэ». Биһиги киһибит өр-өтөр гыммакка тиэрэ быраҕан, 

ый ыһыаҕа гынан, суор-тураах аһылыга оӊордо. Кыайан-хотон эдьиийин өлбөт мэӊэ уутунан иһигэр иһэрдэн, таһын уонахтаан 

үтүөрдэн баран атыгар мэӊэстэн, торолуйбут туруу дойдуларыгар тиийэн кэлтэрэ, арыы тыа аймах дьоно малааһын бөҕөну оӊорон, 

ырыа-тойук, оһуокай, олоӊхо бөҕө буолла. Тустуу, сырсыы, көр бөҕөнү көӊүлүттэн тутан, үөһэттэн -аллараттан, орто дойдуттан 

ороһуол диэни билбэккэ, үc улуу бухатыырдар байан-тайан, күннээн-күөнэхтээн саха төрдө буолан олорбуттара эбитэ үhү. 

